
: 03-7956 3544 samb. 203 / 205 / 206 : 03-7958 2695 : media@mbpj.gov.my PERCUMABIL. 7/2021

Majlis Bandaraya Petaling Jaya smartpjpjkitawww.mbpj.gov.my pjcitycouncilMajliis Bandaraya Petaling Jaya smartpjpjkitaww.mbpj.gov.myw m pjcitycouncil

PETALING JAYA
BERITA

www

Misi Perkhidmatan Pelanggan

KUALITI KEUTAMAAN KAMI 

Mesra, Cepat & Tepat

OPERASI PEMATUHAN 
SOP DI PETALING JAYA

Operas i  penguatkuasaan 
yang d i laksanakan adalah 
mel iput i  pemer iksaan 
pematuhan SOP di 
sektor-sektor  pern iagaan 
komers ia l ,  pusat  membel i -
be lah,  perunc i tan, 
perk i langan dan 
perkh idmatan.

Berita Penuh MS  6

MAJLIS BANDARAYA 
PETALING JAYA DAN 7 
AGENSI MENJAYAKAN 
PKPD DI APARTMEN 
DAMAI PJS 8

Seramai  45 orang petugas 
bar isan hadapan dar i 
pe lbagai  jabatan MBPJ 
te lah beker jasama dengan 
7 agensi  kera jaan yang 
ter l ibat  dengan penugasan 
d i  Apar tmen Damai  PJS 8 
bermula 18 Ju la i  h ingga 25 
Ju la i  2021.

Berita Penuh MS  4

Berita Penuh MS  3

DEWAN SIVIK MBPJ: SALAH SATU LOKASI PPV DI DAERAH PETALING



eCUKAI@MBPJ
Majlis Bandaraya Petaling Jaya ingin mengingatkan kepada 

semua pemunya harta di Petaling Jaya untuk membuat 
pembayaran cukai taksiran pada atau sebelum 31 Ogos 
bagi mengelakkan sebarang bayaran tambahan atau denda 
dikenakan. 

Untuk makluman, MBPJ telah telah memproses dan mengemas 
kini bil Cukai Taksiran bagi setengah tahun kedua (Julai-
Disember 2021) untuk 266,111 pemegang harta yang melibatkan 
jumlah cukai semasa dan tunggakan berjumlah RM177.638 juta. 

Setiap pemunya harta boleh menyemak dan mendapatkan salinan 
bil melalui https://ecukai.mbpj.gov.my/mbpjesalinanbil dan 
membuat bayaran dalam talian menggunakan aplikasi eCukai@
MBPJ atau laman ePay@MBPJ.

Bagi memudahkan pemunya harta menjelaskan bayaran, MBPJ 
telah menyediakan beberapa kaedah pembayaran yang boleh 
dilakukan secara tunai, cek, wang pos, kiriman wang pos dan 
kad debit / kad kredit yang boleh didapati di laman portal Majlis 
Bandaraya Petaling Jaya.

Untuk maklumat lanjut, orang ramai boleh melayari laman 
sesawang www.mbpj.gov.my atau kunjungi laman sosial 
Majlis (Facebook: Majlis Bandaraya Petaling Jaya, 
Twitter& Instagram: @pjcitycouncil atau hubungi Jabatan 
Perbendaharaan MBPJ, di talian 03-7956 3544 samb. 
102/103/108/109.

Sidang Redaksi

PENGURUSAN TERTINGGI
MAJLIS BANDARAYA PETALING JAYA

Ir. Ismail bin Shafie
Pengarah,
Jabatan Kejuruteraan
Tel : 03-7958 7993

Hamidah binti Hj. Ariffin
Pengarah,
Jabatan Kawalan Bangunan
Tel : 03-7956 3544 samb. 252

LAr. Dr. Badrulzaman bin Jaafar
Penolong Pengarah Kanan
Jabatan Landskap
Tel : 03-7804 8907 samb. 104
Mohd Fauzi bin Maarop
Pengarah,
Jabatan Penguatkuasaan
Tel : 03-7958 8081

Hjh. Sharinaz binti Hj. Samsudin
Pengarah,
Jabatan Pelesenan
Tel : 03-7960 4513

Mohd Rosnani bin Hj. Hamid
Pengarah,
Jabatan Khidmat Pengurusan
Tel : 03-7955 0819

Datin Sr. Amreeta Kaur
a/p Pretham Singh
Pengarah,
Jabatan Penilaian Dan
PengurusanHarta
Tel : 03-7955 2428

Hjh. Nik Nazli binti Nik Abdullah
Pengarah,
Jabatan Perbendaharaan
Tel : 03-7955 2354

Tn. TPr. Zain Azly bin
Abdul Rahman
Timbalan Pengarah,
Jabatan Perancang
Tel : 03-7955 7934

Aznan bin Hj. Hassan
Timbalan Setiausaha / Pengarah,
Jabatan Pembangunan
Kemasyarakatan
Tel : 03-7960 3293

No. 19-1 Jalan Pekaka 8/1D, PJU 5,
Prestij Kota Damansara,
47310 Petaling Jaya, Selangor.
Tel : 03-6143 7564 / 03-6143 7452 /
 03-6143 6475 / 03-6143 4195 /
 03-6143 5942

Pejabat Cawangan
Petaling Jaya Utara

Haniza binti Abdul Hamid
Pengarah,
Unit Komunikasi Korporat
Tel : 03-7958 1764

Samsul Bahari bin Nonchi
Pengarah,
Unit Teknologi Maklumat
Tel : 03-7955 2553

Norzita binti Mokhtar
Pengarah,
Unit Perundangan
Tel : 03-7957 8042
Tee Szu Fong 
Pengarah,
Unit Pusat Setempat (OSC)
Tel : 03-7954 1725

Sr. Jayanthi a/p Kupusamy
Pengarah,
Unit Pesuruhjaya Bangunan
(COB)
Tel : 03-7960 2055

Mahzura binti Mohd Amin
Penolong Pengarah Kanan,
Jabatan Perkhidmatan Kesihatan
Dan Persekitaran
Tel : 03-7957 5240

Hjh. Norlida binti Mohd Isa
Pengarah,
Unit Audit Dalam
Tel : 03-7954 0130

Lee Lih Shyan
Pengarah,
Jabatan Pengurusan Sisa Pepejal
Dan Pembersihan Awam
Tel : 03-7954 1534

BAYARAN CUKAI TAKSIRAN 
MENGGUNAKAN APLIKASI

UNTUK SEMAKAN
DAN PEMBAYARAN

CUKAI TAKSIRAN

SCAN UNTUK
MUAT TURUN

APLIKASI eCUKAI

ANDROID

APLIKASI eCUKAI

iOS

03-7956 3544
samb. 102, 103, 108 dan 10903-7960 0278

Talian Bantuan



BERITA PETALING JAYA Edisi 7/2021     M/S. 3

Dalam usaha mengekang penularan wabak pandemik 
COVID-19, pelbagai usaha dan langkah-langkah 

pencegahan giat dilakukan. Ini termasuklah memperluas 
lagi penyediaan Pusat Pemberian Vaksin (PPV) di kawasan 
tumpuan masyarakat bagi memastikan seramai mungkin 
masyarakat menerima vaksin bagi mencapai herd immunity.

Dewan Sivik Majlis Bandaraya Petaling Jaya kini telah menjadi 
salah satu lokasi Pusat Pemberian Vaksin (PPV) di daerah 
Petaling. PPV Dewan Sivik ini telah mula beroperasi pada 9 
Julai dan akan berakhir 30 September 2021 dikawal selia oleh 
Badan Bertindak Imunisasi COVID-19 (CITF) yang menyelaras 
tindakan bersepadu pelbagai kementerian dan badan kerajaan 
seperti Kementerian Kesihatan Malaysia (KKM), Kementerian 
Sains, Teknologi dan Inovasi (MOSTI), Angkatan Tentera 
Malaysia (ATM), Jabatan Bomba dan Penyelamat Malaysia 
(BOMBA), Pejabat Tanah Daerah Petaling, Majlis Bandaraya 
Petaling Jaya (MBPJ), Angkatan Pertahanan Awam Malaysia 
(APM), Jabatan Sukarelawan Malaysia (RELA), Qualitas 
Medical Group (Qualitas) dan Malaysia Vaccine Support 
Volunteer (MyVac)  bagi Program Imunisasi COVID-19 
Kebangsaan (PICK).

Dengan kapasiti harian sebanyak 3,000 dos pada masa ini, 
PPV ini telah menerima lebih daripada 6,000 individu yang 
telah divaksin. PPV ini juga beroperasi dari pukul 9 pagi hingga 
9 malam. Dalam pada masa yang sama, Majlis turut membantu 
dari segi kelengkapan logistik serta perkhidmatan mesra OKU 

dalam usaha menjayakan Program Imunisasi COVID-19 
Kebangsaan (PICK).

Bagi melancarkan Program Imunisasi Peringkat Kebangsaan 
ini, Majlis turut menyediakan perkhidmatan bas percuma PJ 
City Bus bagi memudahkan orang ramai yang telah mendapat 
janji  temu melalui aplikasi MySejahtera untuk penerimaan 
vaksin ke PPV Dewan Sivik. Selain itu, Majlis juga menawarkan 
perkhidmatan van transit percuma bagi golongan orang 
kelainan upaya dan tempat letak kereta percuma.

Dalam tempoh fasa Pelan Pemulihan Negara Fasa 1 ini, 
orang ramai diingatkan agar tidak leka dalam bersama-sama 
memutuskan rantaian COVID-19 dan melandaikan lekuk 
wabak pandemik ini. Berada dalam norma baharu, pemakaian 
pelitup muka sudah menjadi suatu kewajipan apabila berada di 
tempat awam. Kekerapan mencuci tangan dengan sabun/hand 
sanitizer juga diantara langkah-langkah pencegahan penularan 
wabak. Majlis menggesa orang ramai agar hadir ke mana-mana 
PPV jika sudah mendapat janji temu bagi penerimaan vaksin.

DEWAN SIVIK MBPJ: SALAH SATU LOKASI PPV DI
DAERAH PETALING



MAJLIS BANDARAYA PETALING JAYA DAN 7 AGENSI 
MENJAYAKAN PKPD DI APARTMEN DAMAI PJS 8

Setelah diisytiharkan Perintah Kawalan Pergerakan 
Diperketatkan (PKPD), seramai 45 orang petugas barisan 

hadapan dari pelbagai jabatan MBPJ telah bekerjasama dengan 
7 agensi kerajaan yang terlibat dengan penugasan di Apartmen 
Damai PJS 8 bermula 18 Julai hingga 25 Julai 2021. Antara 
bentuk bantuan/penugasan yang dilaksanakan adalah seperti 
berikut : 

Penyediaan peralatan, kelengkapan dan bantuan logistik 
seperti khemah, kerusi, meja, papan putih, penghawa dingin/
kipas, alat siar raya dan lain-lain

Penyediaan pusat gerakan (SUBTEK)

Penempatan lokasi pengumpulan makanan (JKM)

Tenaga kerja (petugas) dan kawalan keselamatan

Statistik pemetaan penduduk (MAPPING)

Kerja-kerja sanitasi dan disinfeksi

Kerja-kerja elektrikal

Kerja-kerja pembersihan sisa buangan domestik dan 
pelupusan PPE

Kerja-kerja berkaitan teknologi maklumat/informasi 

Membuat liputan gerak kerja atau isu-isu berbangkit di 
sekitar PKPD

Bantuan logistik iaitu 8 unit kenderaan dan petugas 
pengagihan makanan dan e-hailing

a)

b)

c)

d)

e)

f)

g)

h)

i)

j)

k)

Berdasarkan itu, pada 19 dan 20 Julai 2021 yang lalu seramai 
5 orang anggota dari Jabatan Penguatkuasaan dan 5 orang 
kakitangan Jabatan Perkhidmatan Kesihatan dan Persekitaran 
MBPJ terlibat dalam Ops Ketuk di setiap blok apartmen 
bersama-sama kakitangan Pejabat Kesihatan Daerah (PKD) 
bagi menjalani ujian saringan jangkitan COVID-19. 

Selaras dengan pengumuman YAB Timbalan Perdana Menteri, 
PKPD ini juga ditamatkan lebih awal daripada yang dijadualkan 
setelah aktiviti saringan pengesanan kes positif COVID-19 dan 
vaksinasi telah mencapai sasaran yang ditetapkan. Sepanjang 
8 hari PKPD dilaksanakan, seramai 2,368 orang penduduk 
telah dibuat saringan. Selain itu, pemantauan harian ke atas 
operasi peniaga tanpa  lesen (PTL) turut dilakukan oleh anggota 
penguatkuasa di sekitar kawasan PKPD.
 
Selain mengagihkan makanan keperluan asas kepada 
penduduk di Apartmen Damai PJS 8, sebagai sokongan moral 
dan solidariti kepada barisan hadapan, Majlis menerusi inisiatif 
PJ City Food Bank telah menyediakan makanan dan minuman 
petang sebanyak 250 bungkus untuk diagihkan kepada kesemua 
barisan hadapan yang terlibat. Lebih istimewa, juadah makanan 
yang disediakan itu adalah merupakan hasil masakan secara 
bersama-sama barisan pegawai MBPJ.

Di samping itu juga, Majlis turut menghulurkan sumbangan 
sejumlah 500 bungkus makanan sajian hari raya kepada petugas 
barisan hadapan sempena perayaan hari raya Aidiladha tanggal 
10 Zulhijjah yang lalu.



Wabak pandemik COVID-19 terus menunjukkan peningkatan 
kes kadar jangkitan yang tinggi dan secara tidak langsung 

ianya boleh melebarkan lagi jurang pendapatan isi rumah, sekali 
gus berisiko meningkatkan golongan B40. Kesan pendemik ini 
juga dapat dilihat dengan peralihan golongan M40 kepada B40 
sudah mula terjadi sebelum COVID-19, namun pandemik ini 
memburukkan lagi keadaan dengan ketidakstabilan ekonomi, 
penurunan paras gaji, lonjakan kadar pengangguran serta 
langkah majikan mengecilkan kos operasi. 

Sehubungan itu, Majlis secara langsung bertanggungjawab 
untuk membantu penjaja tanpa lesen yang semakin bertambah 
kerana kehilangan pekerjaan dan terpaksa menjaja di tepi jalan 
bagi menampung dan meneruskan kelangsungan hidup.

Majlis telah meluluskan satu dasar pemberian permit PKP/
PKPD kepada penjaja tanpa lesen (PTL) di kawasan Petaling 
Jaya. Konsep pemberian permit PKP/PKPD dikategorikan 
kepada 2 iaitu secara penyusunan (susun di lokasi yang telah 
dikhaskan) dan secara in situ (memberi permit di tempat asal). 
Jenis jualan yang dipertimbangkan permit PKP/PKPD adalah 
seperti makanan, minuman dan buah-buahan. 

Antara kawasan yang telah diberikan permit PKP/PKPD 
sepanjang Tempoh Perintah Kawalan Pergerakan (PKP) 
bermula 6 Julai 2021 adalah seperti berikut:

PEMILIKAN PERMIT PKP / PKPD

BIL. LOKASI JUMLAH PERMIT YANG DIKELUARKAN

1

Jalan Medan 9, Petaling Jaya

Kawasan Ahli Majlis Zon 17 

Puan Norah binti Mansor

86 permit

2

Jalan Besar PJCC, Petaling Jaya

Kawasan Ahli Majlis Zon 24 

En. Ridzuan bin Awang @ Ahmad

27 permit

3
Kawasan Ahli Majlis Zon 24 

En. Ridzuan bin Awang @ Ahmad
10 permit

4
Kawasan Ahli Majlis Zon 15

Puan Ermeemarianna binti Saadon
6 permit

5
Kawasan Ahli Majlis Zon 9

En. Loyis Anak Uding
2 permit

6
Kawasan Ahli Majlis Zon 3

En. Tang Fuei Koh
15 permit

7
Kawasan Ahli Majlis Zon 21

Puan Rozazitah binti Ahmad
17 permit

8 Kawasan Ahli Majlis Zon 8

En. Wong Swee Sang

5 permit

JUMLAH 168 permit

Pemberian permit ini juga akan diperluas ke seluruh Petaling 
Jaya iaitu ke 24 kawasan zon Ahli Majlis. Bagi pemberian permit 
PKP/PKPD yang berkonsepkan penempatan dan penyusunan, 
penjaja tanpa lesen (PTL) akan ditempatkan di dalam satu 
kawasan dan disusun mengikut proses cabutan undi petak.

Bagi pemberian permit secara in situ kepada penjaja tanpa 
lesen (PTL) permit diberikan di lokasi di mana penjaja tersebut 
tidak mendirikan struktur kekal, tidak meninggalkan barang 
perniagaan dan tidak membuat halangan di lokasi.

Majlis berharap pemberian permit PKP/PKPD ini dapat 
meringankan kesusahan dan keperitan yang dilalui oleh 
segelintir masyarakat yang kehilangan pekerjaan dan terpaksa 
menjaja di tepi jalan untuk menjana pendapatan.

OPERASI PEMATUHAN SOP DI PETALING JAYA

Majlis Bandaraya Petaling terus melaksanakan pemantauan 
dan penguatkuasaan bagi memastikan pematuhan 

SOP premis-premis perniagaan dalam tempoh pelaksanaan 
Perintah Kawalan Pergerakan. Operasi penguatkuasaan yang 
dilaksanakan adalah meliputi pemeriksaan pematuhan SOP 
di sektor-sektor perniagaan komersial, pusat membeli-belah, 
peruncitan, perkilangan dan perkhidmatan. Pemeriksaan premis 
yang dijalankan adalah bertujuan memastikan segala aktiviti 
perniagaan mematuhi SOP dan garis panduan yang dikeluarkan 
oleh pihak Majlis Keselamatan Negara (MKN) dari semasa ke 
semasa di samping pematuhan kepada Undang-Undang Kecil 
yang diguna pakai oleh pihak Majlis.

Hasil operasi yang telah dijalankan bermula 7 Mei 2021 sehingga 
22 Julai 2021, sebanyak 13,117 pemeriksaan telah dilaksanakan 
merangkumi 7,380 premis perniagaan dan pematuhan waktu 
penutupan, 137  sektor industri, 4,230 penjaja, 848 lesen 
berisiko, dan 523 kawasan riadah termasuk Hutan Pendidikan 
Bukit Gasing.

Susulan pemeriksaan sebanyak 1,570 tindakan penguatkuasaan 
dilaksanakan meliputi 1,451 kompaun pelbagai, lapan kompaun 
di bawah Akta Pencegahan dan Pengawalan Penyakit Berjangkit 
1988 (Akta 342),  40 amaran lisan, 15 notis penutupan, 26 sitaan/
pindah alih dan 30 penutupan premis. Selain itu, sebanyak 155 
operasi bersepadu juga turut dilaksanakan bersama Ibu Pejabat 
Polis Daerah Petaling Jaya dan agensi-agensi penguatkuasaan 
yang lain.

Di samping itu, Bilik Gerakan SCOR (Smart Covid-19 
Operational Room) MBPJ yang mula beroperasi sejak 1 Jun 
2021 juga memainkan peranan penting dalam memastikan 
sistem penyampaian perkhidmatan lebih sistematik dan lancar. 
Sehingga 22 Julai 2021, sebanyak 48 aduan dan pertanyaan 
awam telah direkodkan. Daripada jumlah tersebut, sebanyak 46 
aduan telah diselesaikan.

Bagi perkhidmatan dalam talian (online), sejumlah 9,309 
perkhidmatan dalam talian telah direkodkan sehingga 23 Julai 
2021 berbanding 106,400 perkhidmatan dalam talian pada 
keseluruhan bulan Jun. Manakala, bagi permohonan janji temu 
dalam talian pula, sejumlah 119 permohonan janji temu telah 
dicatatkan sehingga 23 Julai 2021 berbanding 117 permohonan 
janji temu bagi keseluruhan bulan Jun 2021. 

Manakala jumlah urus niaga hasil kutipan Majlis berjaya 
direkodkan sebanyak RM 24.4 juta melalui kutipan hasil di 
kaunter, kios, e-Pay dan dalam talian (online) bermula 1 Jun 
hingga 23 Julai 2021. Bagi jumlah pembayaran pula, sebanyak 
RM 43.1 juta pembayaran yang telah di buat bermula 1 Jun 
sehingga 23 Julai 2021.

Bagi proses vaksinasi kakitangan pula, seramai 1,709 orang 
(94.1%) kakitangan telah divaksinasi, 90 orang (4.9 %) 
kakitangan yang belum divaksinasi dan selebihnya 18 orang (1 
%) kakitangan yang menolak/tidak bersetuju untuk divaksinasi.

Dinasihatkan kepada warga kerja Majlis, masyarakat dan orang 
ramai agar sentiasa mematuhi SOP yang telah ditetapkan 
agar kita bersama-sama dapat memutuskan rantaian wabak 
pandemik ini. Jika dilihat, Daerah Petaling masih lagi berada di 
dalam zon merah (tidak selamat). Kekalkan penjarakan fizikal, 
sentiasa memakai pelitup muka dengan betul apabila berada di 
tempat awam, kerap mencuci tangan, elakkan berada di tempat 
sempit dan sesak, batuk dan bersin dengan cara yang betul dan 
yang paling penting tidak mengambil sikap sambil lewa.



AHLI MAJLIS ZON 13 SUMBANG BAKUL 
MAKANAN

ZIARAH PRIHATIN ZON 21

OPS PEDULI RAKYAT

PROGRAM AGIHAN RUMUSAN SUSU UHT

TINJAUAN RUMAH PERSATUAN 
KEBAJIKAN CHEN AI

ZIARAH PRIHATIN DAN MUSAADAH ZON 
18

SARINGAN COVID-19 PERCUMA PASAR 
AWAM SENTOSA

SEKSYEN 17A, 2 JULAI 2021 - Ahli Majlis Zon 13, En. Ng 
Yih Miin telah menyampaikan sumbangan bakul makanan 
kepada 40 keluarga terpilih di Seksyen 17A/5 Petaling Jaya 
yang terkesan sumber pendapatan akibat penularan pandemik 
Covid-19. 

KELANA JAYA, 2 JULAI 2021 - Ahli Majlis Zon 21, Pn. 
Rozazitah Hj. Ahmad bersama Ahli Dewan Negeri Seri Setia, 
YB Tn. Halimey Abu Bakar telah menziarahi seorang balu 
tujuh anak yang baru kematian suami pada November 2020 
untuk menyampaikan sumbangan dan mengenal pasti bentuk-
bentuk bantuan boleh dihulurkan.

TAMAN MEDAN, 8 JULAI 2021 - Tular di media sosial berita 
berkenaan individu yang terpaksa menjual motosikal dan tong 
gas untuk menyara hidup. Rentetan berita tersebut, Ahli Majlis 
Zon 15, Puan Ermeemarianna Saadon bersama pegawai 
penyiasat dari Lembaga Zakat Selangor turun padang 
menyiasat kesahihannya. Hasil siasatan di lapangan pihak 
Lembaga Zakat Selangor telah bersetuju untuk menyalurkan 
bantuan yang bersesuaian kepada individu yang terlibat.

LEMBAH SUBANG, 9 JULAI 2021 - Ahli Majlis Zon 4, En. 
Anwar Nekhan dengan kerjasama Ahli Parlimen Petaling Jaya, 
YB Pn. Maria Chin Abdullah dan Ahli Dewan Negeri Seri Setia, 
YB Tn. Halimey Abu Bakar telah mengedarkan rumusan susu 
UHT kepada 180 keluarga di Pangsapuri Vista Subang, PPR 
Lembah Subang 1 dan PPR Lembah Subang 2.

SS7, 9 JULAI 2021 - Ahli Majlis Zon 22, Pn. Rahibah Che Omar 
dan Ahli Parlimen Petaling Jaya, YB Pn. Maria Chin Abdullah 
telah turun padang meninjau rumah Persatuan Kebajikan Chen 
Ai yang terletak di Jalan SS 7/26 yang majoriti penghuninya 
ialah golongan OKU. Ahli Majlis Zon 22 telah menyampaikan 
baucar tunai untuk membeli barang keperluan harian kepada 
penghuni rumah kebajikan ini.

TAMAN DATO’ HARUN, 10 JULAI 2021 –  Ahli Majlis Zon 
18, En. Ahmad Akhir Pawan Chik, Ahli Majlis Zon 15, Pn. 
Ermeemarianna Saadon dan Ahli Majlis Zon 17, Pn. Norah 
Mansor telah menziarahi dan menyampaikan sumbangan 
kepada enam keluarga berpendapatan rendah, warga emas 
dan penghidap penyakit kronik di Taman Dato’ Harun dan 
Taman Indah Jaya.  

SEKSYEN 17, 15 JULAI 2021 – Seramai 204 orang peniaga 
dan pembantu gerai di Pasar Awam Sentosa telah melakukan 
ujian saringan Covid-19 percuma yang telah dianjurkan oleh 
Ahli Majlis Zon 10, Pn. Chang She-Yun dan Pejabat Ahli Dewan 
Negeri Bukti Gasing. Saringan percuma ini untuk mencegah 
risiko penularan dalam kalangan peniaga dan pengunjung 
pasar berkenaan.

BANTUAN MAKANAN ZON 19

SANTUNI AJK SURAU AN NUR

KG. TUNKU, 16 JULAI 2021 - Perintah Kawalan Pergerakan 
(PKP) yang berpanjangan telah memberi kesan kepada 
masyarakat B40 dan tidak ketinggalan golongan M40. Sedar 
kesulitan yang dihadapi penduduk di Zon 19, Ahli Majlis Zon 
19, Pn. Nalina Nair a/p Rama Krishnan berganding bahu 
bersama Ahli Dewan Negeri Kg. Tunku, YB Pn. Lim Yi Wei 
telah menggerakkan program sumbangan yang melibatkan 
penduduk di Flat Sri Aman dan sekitar DUN Kg. Tunku.

DESA SEPAKAT, 20 JULAI 2021 - Ahli Majlis Zon 17, Pn. Norah 
Mansor dan Ahli Majlis Zon 15, Pn.  Ermeemarianna Saadon 
meluangkan masa untuk beramah mesra dengan petugas dan 
meninjau perjalanan ibadah korban yang diadakan di Surau An 
Nur Desa Sepakat yang dilaksanakan dengan norma baharu 
dan SOP yang ketat. 

Jom Bayar 

Cukai Taksiran 

